UKT KUP „Zenica 2016“

Svaka organizacija takmičenja zahtijeva određene uslove. Tako je i prilikom organizovanja dvanaestog UKT šampionata u ARG-i „Zenica 2016“ Upravni odbor našeg kluba donio odluku o organizovanju ovog takmičenja.Obezbijeđen je BH telecom kao sponzor . Naš „Guru“ za amatersku radiogoniometriju,Edber Tahmiščija e75dte prihvatio se nimalo laganog zadatka. Trebalo je pripremiti kartu terena, odlučiti gdje i kako postaviti lisice,izraditi talone, podesiti satove, zatim provjeriti predajnike i ostalu potrebnu opremu. Pripremu diploma odradio je naš Milan Kuljić e73km. Iako je mali broj članova i prijatelja kluba izrazio želju da učestvuje u organizaciji ipak je obavljena kvalitetna priprema.Predajnici –lisice radili su bez greške , postavljene su prizme i bušači. Samo postavljanje i podešavanje odradili su Edber tahmiščija i Šarić Enes (dobro su se oznojili jer je odabrana staza bila prilično dugačka i široka kako rekoše takmičari)  . Prilikom postavljanja korištene su GPS koordinate upisane u naše GPS uredjaje. Cilj i Start kao i  koridore postavili su Drino Harun, Ćerim Anid i  Samir Džambegović prema upustvu glavnog sudije.Na cilju, sudije su bili Mustafa Hadžijaj sa suprugom Zanom dok su startanje obavili Korugić Vejsil, Hadžiselimović Jasmin i Vasić Slavoljub.Obrada podataka ovaj put bila je u nadležnosti Drino Harun i Ćerim Anid.Za hranu-grah i čaj pobrinuo se Hrvoje Hrgić-Grga.Radjena je obrada podataka računarom i ručno.Interesantna je ručna obrada gdje je vidljiv trenutni rezultat  takmičara po kategorijama čim je takmičar predao talon. Ovaj put smo uspjeli startati takmičenje tačno u predvidjeno vrijeme. Ubuduće potrebno je više pažnje posvetiti davanju zadataka i uputstava svakom pojedincu koji učestvuje u organizaciji takmičenja kao i podsjećanju sudija na sitnice koje su veoma važne. Kao i uvijek takmičenje smo pripremili i pripremamo za što veći broj učesnika i isto se ponašamo za jednog ili za stotinu takmičara i gostiju, a radimo volonterski.
Na kraju  dodijeljene su medalje za tri prvoplasirana u svim kategorijiama a diplome su dobili svi učesnici.
U klubskom porektu dodijejeni su pehari za prvo mjesto radio klub“Kakanj“,drugo mjesto radioklub“Goražde“  i treće mjesto radio klub „Stjepan polje“.
Još jednom se zahvaljujemo takmičarima i gostima koji su uzeli učešće u ovom specifičnom takmičenju i učinili da budemo veoma sretni kao organizatori.
Vidimo se slijedećeg proljeća

